Aitor Etxarri Pellejero jaunak galdera egin du Leitzako osasun etxean Leitzaldeko hirugarren adinekoentzako geriatria zerbitzua jartzeko asmorik baden jakiteko.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko azaroaren 26ko 116. Nafarroako Parlamentuko Aldizkari Ofizialean.

ERANTZUNA

Nafarroa Bai parlamentu-taldeari atxikitako foru parlamentari Aitor Etxarri Pellejero jaunak galdera egin du Leitzako osasun-etxean geriatriako zerbitzua ezartzea aurreikusi den jakiteko. Hona hemen Osasuneko kontseilariaren erantzuna:

Leitzako oinarrizko osasun eskualdeko paziente geriatrikoak Oinarrizko Laguntzako sendagileek behar bezala artatuta daude, eta ez dago osasun-etxean geriatriako zerbitzurik ezarri beharrik.

Zehaztu beharra dago Oinarrizko Laguntzako sendagilea sendagile espezialista dela, lau urteko espezialitate-prestakuntza daukana; haren prestakuntzaren funtsezko zati bat da gaixo horiek artatzea. Gaixo horiek artatzeko gidak eta protokoloak garatu dituzte, orobat.

Hortaz, Nafarroako Gobernuak ez dauka pentsatuta geriatriako zerbitzu bat ezartzea, ez Leitzako osasun-etxean ez beste inongo osasun-etxetan ere.

Hori jakinarazten dizut Legebiltzarreko Erregelamenduaren 192. artikuluan xedatutakoa betetzeko. 

